
Lehenengo kapituluan aipatutako hizkuntzaren filosofiako tradizioaren ikuspegiak duen
mugarik nagusiena gainditzeko, esatebaterako, indibiduoarenganako arreta esklusiboa, Kor-
tak, elkarrizketa ekintza kolektibo gisa ulertzea eta “ko-akzio” soiletik bereiztea proposatzen
du. Kapitulu honen ekarpen garrantzitsuena ekintza kolektiboa oinarritzeko “asmo kolekti-
boa” (asmo indibidualetara erreduziezina) hastapeneko nozio gisa hautatzea da.

Bigarren kapituluan argi ikusten dugu aurreko bereizketa kontzeptualak elkarrizketaren
teoria konputazional batera bideratuta zeudela. Horregatik eztabaida Adimen Artifizialean
diskurtsuaren prozesamenduari buruzko ikerketen inguruan kokatzen da. Testuinguru hone-
tan Kortak “plan” kontzeptua proposatzen digu elkarrizketaren analisia asmo ideiarekin
kateatzeko. Bide hortatik jarraituz, elkarrizketa planen bitartez eredutzeko orain arte eginda-
ko entseiuen mugak seinalatzen dizkigu. Horretarako, Korta irakasleak, berak proposatzen
duen asmo kolektibo horren berezitasuna eta, aldi berean, asmo soila eta komunikazio
asmoaren arteko ezberdintasuna defendatuko ditu.

Hirugarren kapituluan, aldez aurretik finkatutakoaren arabera, elkarrizketaren eredu
baterako oinarri kontzeptualen lehen lerroak jartzen dira, hain zuzen ere, elkarrizketa asmo
kolektiboa, elkarrekiko ustea eta komunikazio asmoaren artean dauden erlazioak deskriba-

tuz. Hemen, elkarrizketaren analisirako behar den egituraren konplexutasun semantikoa
nabarmentzen zaigu.

Ateratako ondorioetan argi geratzen den moduan, lan hau ekintza kolektiboen istudioan
emandako lehen urrats gisa uler daiteke. Kortak arlo honetan ematen dizkigun bereizketa
kontzeptualak haintzakotzat hartzen baditugu, elkarrizketaren eredu egoki baten konplexu-
tasuna onartzera behartuta gaude. Bestalde, nabarmenki adierazten da liburuan aurkeztutako
egituraren aberastasun semantikoak bere eragin zuzena izango duela ia garatu gabe gelditu
den ereduaren alde konputazionalean. Horrela, egileak bere lanari jartzen dizkion mugak
kontuan izanik, suposa genezake elkarrizketarako eredu konputazional aplikagarrien azterke-
ta sakona bigarren urrats bati dagokiola. Testuan zehar berehala konturatzen gara egileak
ardura berezia duela bere lan propioaren eskasiak seinalatzeko. Gure aldetik, orekaren bila,
ondoren azpimarratuko ditugu idazlan honek, besteak beste, azaltzen dizkigun ekarpen
batzu: gaiaren berritasuna eta tratamenduaren orijinaltasuna kontuan hartzekoak dira, baita
ere, bereizketa kontzeptualen finezia eta, bestalde, ezin dugu ahaztu goi mailako lan mota
hauek euskaran terminologi teknikoa finkatzeko suposatzen duten aurrerapausua.

Beraz, biziki gomendatzen dugu liburu hau ikuspegi filosofiko batetik ekintzaren teorian
edo hizkuntzaren komunikazio edota konputazio ezaugarrietan interesaturik dagoen guztia-
rentzat. Azkenik esateko geratzen zaigun gauza bakarra zera da, atseginez hartzen dugula
argitalpen sail honek EHU-n zabaltzen duen bidea.

En 1876 H.S. aceptd la citedra de Filologfa Romdnica en la Universidad de Gratz,
ciudad en la que permaneci6 tras su jubilacién (1900) hasta su muerte en 1927. Dejé su villa
a la fundacién Malvina, fundada por él mismo, su biblioteca privada, a la Universidad de





